bygginganefnd Súðavíkurhrepps
FUNDARGERÐ
6. fundur bygginganefndar kjörtímabilið 2006–2010
Árið 2007, þriðjudaginn 7. ágúst, kl. 13:00 kom byggingarnefnd Súðavíkurhrepps saman til fundar í fundarsal Álftavers að Grundarstræti 3.

Mættir voru: Óskar Elíasson, formaður, Árni Traustason, byggingarfulltrúi, Salvar Baldursson og Garðar Sigurgeirsson.  Einnig sátu fundinn Hlynur Bjarki Karlsson, slökkviliðsstjóri og Ómar Már Jónsson, sveitarstjóri sem ritaði fundargerð.
Dagskrá:

1. Erindi frá Eiríki Valgeir Scott, dags. 15. maí 2007, Holtagötu 10 Súðavík, þar sem óskað er eftir byggingarleyfi fyrir stækkun íbúðarhúss við Holtagötu 10, skv. meðfylgjandi teikningum frá Teiknistofunni Kvarða, Hafnarfirði og Húsey ehf, Selfossi

2. Erindi frá Sigurdísi Samúelsdóttur, fh. Tígurs ehf, Súðavík um leyfi til að setja milliloft í iðnaðarhús Tígurs ehf að Langeyrarvegi 2, Súðavík, skv. teikningum Tækniþjónustu Vestfjarða ehf.

3. Úrskurður frá Úrskurðarnefnd skipulags og byggingarmála, dags. 14. júní 2007 vegna málefna er varðar lóðarmál í landi Birnustaða

4. Úrskurður frá Úrskurðarnefnd skipulags- og byggingarmála, dags.26. júlí 2007 vegna byggingar vélageymslu á Birnustöðum

5. Beiðni um niðurrif húss við Njarðarbraut.

6. Óleyfileg viðbygging við sumarhús að Svarfhóli
7. Óleyfileg bygging sumarhúss í landi Kálfavíkur, milli Höfðaeyrar og Hvalskurðarár
8. Önnur mál.

________________________________________________________________________________________________________________________________________________
1. Erindi frá Eiríki Valgeir Scott, dags. 15. maí 2007, Holtagötu 10 Súðavík, þar sem óskað er eftir byggingarleyfi fyrir stækkun íbúðarhúss við Holtagötu 10, skv. meðfylgjandi teikningum frá Teiknistofunni Kvarða, Hafnarfirði og Húsey ehf, Selfossi

Viðbyggingin er í samræmi við gildandi deiliskipulag. Erindið er í samræmi við byggingarlög og leggur byggingarnefnd til við sveitarstjórn að hún samþykki erindið. 
Byggingarleyfisgjald er kr. 15.607
2. Erindi frá Sigurdísi Samúelsdóttur, fh. Tígurs ehf, Súðavík um leyfi til að setja milliloft í iðnaðarhús Tígurs ehf að Langeyrarvegi 2, Súðavík, skv. teikningum Tækniþjónustu Vestfjarða ehf.

Erindið er í samræmi við byggingarlög og leggur bn. til við sveitastjórn að hún samþykki erindið. Byggingarleyfisgjald er kr. 3.770
3. Úrskurður frá Úrskurðarnefnd skipulags og byggingarmála, dags. 14. júní 2007 vegna málefna er varðar lóðarmál í landi Birnustaða
Úrskurður USB. Úrskurður um að fella skuli úr gildi samþykkt byggingarnefndar Súðavíkurhrepps er gerð var þann 10. fundi frá 20. maí 2005. Umrædd samþykkt var eftirfarandi: 

„Rætt um bréf og myndir Margrétar og Þóru Karlsdætra vegna lóðarmála og ýmissa annarra mála sumarhúss hennar í landi Birnustaða.  Byggingarnefnd er sammála um að þessi málefni heyri ekki undir byggingarnefnd og landeigendur verði að leysa sín á milli.“ 

Vegna úrskurðar USB leggur bn. til nýja samþykkt vegna lóðarmála í landi Birnustaða vegna munnlegs erindis Þóru og Margrétar Karlsdætra fyrir sína hönd og Guðrúnar Karlsdóttur og Ásdísar Sæmundsdóttur, (var munnlegt erindi til sveitarstjóra fylgdi myndum er sendar voru í maí árið 2005).
Bygginganefndin beinir því til sveitarstjórnar að samþykkja eftirfarandi samþykkt bn. 

“Girðing sú sem upp var sett, u.þ.b. 1,0 m á hæð, er ekki á lóðamörkum heldur á landi jarðarinnar og liggur ekki eftir mörkum lóðar sumarhússins, kemur aðeins að þeirri lóð í einum hornpunkti. 
Byggingarnefnd telur að ekki sé gengið á þinglýstan umferðarrétt lóðarhafa sumarhússins að lóð þess, hann breytist ekkert við þessa girðingu. Við þessar aðstæður telur byggingarnefnd að ekki sé byggingarleyfisskylt að setja upp slíka girðingu og er þar vísað til gr. 67.1 í byggingarreglugerð”.

4. Úrskurður frá Úrskurðarnefnd skipulags- og byggingarmála, dags.26. júlí 2007 vegna byggingar vélageymslu á Birnustöðum
Úrskurður USB. Úrskurður um að fella skuli úr gildi byggingarleyfi útgefið 11. júní sl. fyrir vélaskemmu að Birnustöðum. Úrskurðurinn kynntur fyrir byggingarnefnd og samkvæmt úrskurðinum er byggingaleyfið um byggingu vélageymslu á Birnustöðum fellt úr gildi.
Nefndin er jafnframt sammála um að beina því til sveitarstjórnar um að lögfræðingur Súðavíkurhrepps verði fengin til að fara yfir málið.
5. Beiðni um niðurrif húss við Njarðarbraut
Óskað er eftir að fá að rífa gamla olíuskúrinn sem stendur á núverandi sorpsöfnunarsvæði sveitarfélagsins við Njarðarbraut 11. Erindið er í samræmi við byggingarlög og beinir byggingarnefnd því til sveitarstjórnar að hún samþykki erindið. 
6. Óleyfileg viðbygging við sumarhús að Svarfhóli
Byggingafulltrúi kynnti málið fyrir bygginganefnd.  Húseigandi hefur nú þegar brugðist við og óskað eftir frest til að leggja fram fullnægjandi gögn.

7. Óleyfileg bygging sumarhúss í landi Kálfavíkur, milli Höfðaeyrar og Hvalskurðarár

Byggingarfulltrúa falið að óska eftir upplýsingum frá landeiganda um bygginguna.
8. Önnur mál

Ekkert kom fram undir liðnum önnur mál.
Fleira ekki gert, fundargerð upplesin og samþykkt. Fundi slitið kl. 15:45
Sign:
Óskar Elíasson 


Salvar Baldursson

Garðar Sigurgeirsson,
Árni Traustason   

Ómar Már Jónsson

Hlynur Bjarki Karlsson

